
РЕЗЮМЕ 

Почва-уникальное природное тело, характеризующее плодородие земли. Состоит из 

твердых частиц, почвенной воды, живых организмов и воздуха. Объектом исследования служат 

многие науки, каждая из которых изучает его со своей позиции. В сельскохозяйственной 

механике почву следует рассматривать как объект обработки. Как и в любой другой отрасли 

производства, в земледелии не допускается создание почвообрабатывающих машин и 

тракторов, прогрессивная агротехника различных сельскохозяйственных культур до 

систематического изучения физико-механических и технологических свойств почвы. 

Разнообразие его свойств создает определенные трудности при изучении и испытании 

почвообрабатывающих средств, поэтому очень важно знать необходимые основы как при 

оценке результатов работы инструмента или станка, так и при их теоретическом обобщении. 

Также при проектировании новых рабочих органов необходимо будет учитывать многие 

особенности почвы, которую они используют. Наиболее стабильными характеристиками почвы 

для классификации являются генетический тип и механический состав. Влажность как 

физический фактор может резко изменить механические свойства почвы. Влажность почвы 

влияет на ходовые и тяговые свойства тракторов, расход энергии и качество проводимых 

полевых работ. Меняется в зависимости от влажности: способность грунта разрушаться под 

воздействием рабочих органов, величина сил трения, возникающих между рабочими органами 

машин и грунтом, вероятность прилипания этих рабочих органов к грунту. Статья посвящена 

исследованиям по снижению сопротивления притяжению при основной обработке с 

использованием новых рабочих органов. 

ЖАЛПЫ ТЕХНИКАЛЫҚ ПӘНДЕРДІ ОҚЫТУДА SMART ТЕХНОЛОГИЯНЫ 

ҚОЛДАНУДЫҢ МҮМКІНДІКТЕРІ  

POSSIBILITIES OF USING SMART TECHNOLOGY IN TEACHING GENERAL 

TECHNICAL DISCIPLINES  

 

Аннотация 

Мақалада SMART жүйесі туралы мағлұмат беріліп, жаңа технологияның мүмкіншіліктері 

мен артықшылықтарына тоқталып, жалпы техникалық пәндерде осы технологияның қолдану 

аясы жайында айтылады. Қазіргі қоғам – ақпараттандырылған. Ол байланыс техникасы мен 

ақпараттық құралдардың дамуымен көрініс алып отыр. Айналамыздағы заттар мен құрылғылар 

біздің өмірімізді жайлы қылып, қауіпсіз және қызықты етеді. Қазіргі уақытта қоғамды 

ақпараттандыру деңгейі өсті, атап айтсақ, ақпарат пен ақпараттық технологиялар қол жетімді 

болды. Ал ақпаратқа қол жетімділік коммуникация деңгейін арттырады және жаһандық 

ақпараттық, соның ішінде білім беру ортасын құруға әкеледі. SMART оқыту жүйесін барлық 

пәндерді оқытуда қолдануға болады. Соның ішінде жалпы техникалық пәндерді оқытуда 

қолданылса сапалы білім беруге, оқытушы қызметіне пайдалы, әрі тиімді болар еді. Пәнді 

оқытуда SMART технологияны қолдану білім алушылардың әртүрлі ақпарат құрылғыларын 

(гаджеттер, смартфондар, планшеттер және тағы басқа құрылғылар) пайдалана отырып, 

білімдерін жетілдіруге, ізденуге қызығушылықтарын тудырады, итеграцияланған 

интеллектуалды виртуалды оқыту ортасын қалыптастырады. 

Мақалада жаңа ақпараттық технологияны жалпы техникалық пәндерді оқытуда қолдана 

отырып, қандай нәтижелерге қол жеткізуге болатындығы, білім алушылардың білімдерін 

жетілдіруге беретін мүмкіндіктері жайлы ойлар қозғалады. 

 

ANNOTATION 

The article provides information about the SMART system, highlights the possibilities and 

advantages of the new technology, and discusses the scope of this technology in general technical 

disciplines. Modern society is informed. This is reflected in the development of communication 

techniques and information tools. The objects and devices around us make our life more comfortable, 

safer and more interesting. Currently, the level of informatization of society has increased, in 

particular, information and information technologies have become more accessible. And access to 

information increases the level of communication and leads to the creation of a global information, 

including educational environment. The SMART learning system can be used in teaching all subjects. 

In particular, it would be useful and effective in providing high-quality education, teaching general 

technical disciplines. The use of SMART technology in teaching the discipline makes students 

interested in improving their knowledge, searching using various information devices (gadgets, 

smartphones, tablets and other devices), and creates an itegrated intelligent virtual learning 

environment. 

The article discusses what results can be achieved using the new information technology in 

teaching general technical disciplines, the opportunities that students have to improve their knowledge. 

 

Түйін сөздер: жалпы техникалық пәндер, білім алушылар, SMART оқыту технологиясы, 

ақпараттық құрылғылар, ақпараттық технологиялар. 

Key words: general technical disciplines, students, SMART learning technology, information 

devices, information technology. 

 

Мақала мәтіні. Мақалада жаңа ақпараттық, заманауи технологиялардың оқыту жүйесіне 

оң әсерін беріп жатырғандығы, сапалы білім беруге ақпарат құрылғыларының көмегі зор 

екендігі айтылған. Ғылым мен техниканың күннен-күнге дамуы адамның кәсіби жұмыс 

жасауына, шығармашылықпен белсенді жұмыс істеуіне септігін тигізеді. Жалпы техникалық 

пәндерді оқытудың негізгі мақсаты жаңа технологияларды, жаңа әдіс-тәсілдерді қолдана 

отырып, білім алушылардың шығармашылдығын арттыру, ғылыми белсенділігін көтеру, өз 

бетінше ізденімпаздығын дамыту. Мақалада пәнді оқытуда жаңа ақпараттық технологияларды 

барынша қолданып, жаңаша әдістерді пайдалану арқылы, оқуға қызығушылық пен білім 

сапасының да жоғарылайтыны туралы ақпарат берілген.  

Кіріспе. SMART сөзі – білім беруді жеке тұлғаның өзіне бағыттап, оның 

қызығушылығын арттыру мақсатында жаңа технологияларды пайдалана отырып электронды 

ресурстарға еркін қолжетімділікке ие болу дегенді білдіреді. SMART білім беру – тыңдаушыға 

үлкен көлемдегі әр түрлі білім ресурстарын (аудио, видео, графика) қажетінше оңай, әрі 

жылдам, ыңғайлы түрде жеткізеді. SMART білім беру – пәнді оқытуда жаңа әдістер мен жаңа 

технологияларды қолдануды, интернеттің мүмкіндіктерін кеңінен пайдалануды жүзеге асырады 

[1, 8-бет; 2].  

Бұл оқыту технологиясының негізгі міндеттері: 

- білім беру бағдарламасында өзекті мәліметтерді пайдалану, кәсіби қызметтегі 

ақпараттық ағынның өсуі, білім алушыларды практикалық мәселелерді шешу үшін 

қолданыстағы ақпараттық мәліметтермен толықтыру; 

- жобалау, танымдық, шығармашылық ізденіс, ақпараттық зерттеу қызметтерін 

ұйымдастыру; 

- оқу ортасында оқу процесінің үздіксіздігі маңызды, білім беру қашықтықтан оқыту 

жүйесімен шектелмеуі керек; 

- білім алушыларға білім беру бағдарламасына сәйкес икемді білім беру, оқытуды 

даралау, олардың денсаулық, әлеуметтік, материалдық жағдайларына сай оқу құралдарын 

кеңінен қолдануға мүмкіндік беру. 

Smart Education (ақылды білім беру) – бұл барлық білім беру процестерін, осы 

процестерде қолданылатын әдістер мен технологияларды кешенді модернизациялау, мазмұнды 

әзірлеу, оны жеткізу және өзектендіру процесін жаңа тәсілдермен құруға мүмкіндік береді. 

Ақылды білім беруге – онлайн режимінде оқыту, бейресми жағдайда оқыту, қашықтықтан 

оқыту, мобильді оқыту түрлері кіреді [3, 4, 31-бет].  

Қоғам мен әлемдегі трансформация процестері, ақпараттық қол жетімділік білім берудің 

жаңа талаптарын белгілейді. Мемлекеттік жалпы білім беру стандарттарын енгізу білім 

алушыларды оқыту мен тәрбиелеуді жетілдіру қажеттілігін талап етеді. Қазіргі кезде оқытушы 

дайын білімді ұсынып қоймай, танымдық белсенділікті ынталандырып, студенттердің зерттеу 

дағдыларын дамытып, кәсіби тұрғыдан дамытып, өзін-өзі жетілдіру қажеттілігін ояту керек [5, 

6].  

Зерттеу материалдары мен әдістері. SMART оқытуда мобильді технологиялар, яғни 

ақылды құрылғылардың көмегі зор. Білім алу процесінде білім алушылар интернет желісінде 

ұялы телефондары, планшеттері, компьютерлер т.б. құрылғылардың көмегімен өздеріне 

қажетті ақпараттарды іздей алады, аудармашы бағдарламасы арқылы мәліметтерді аудара 

алады, ақпараттарды визуализациялай біледі, бейне дәрістерді қарауды, онлайн түрде 

тестілеуді, сауалнамадан өтуді, түрлі зертханалық тәжірибелер жүргізуді, курстық жұмыстар 

мен рефераттарға қажетті мәліметтерді алуды біледі. SMART оқыту интернет-технологияларды 

жетілдірумен, Wi-Fi, 3G, 4G, сияқты сымсыз технологиялардың дамуымен, интерактивті оқыту 

ресурстарының кең қолданылуымен байланысты. Macromedia Flash, Microsoft Power Point 

бағдарламаларында жасалған мультимедиялық презентацияларды пәнді оқытуда қолдану 

қалыпты жағдай. Сонымен қатар, интерактивті технологиялар да дамуда, SMART Boards 

интерактивті тақтасы арқылы баяндамашы өзінің презентациясын жасай алады, арнайы 

маркермен жаза алады, оқу материалдарын көрсете алады, экрандағы суреттің үстіне жазбаша 

түсініктеме бере алады. Дәріс кезінде SMART Boards интерактивті тақтасында жасалған оқу 

материалдары кірістірілген бейне жазғышпен жазылады. Оқытушы мен білім алушыға қажетті 

ақпараттың қол жетімділігі бірдей, зерттеудің қорытындысын жұмыстың нәтижелігімен 

толықтырады [7, 8, 33-бет; 9, 127-бет; 10]. 

Интерактивті тақтамен жұмыс істеу тақырыпты түсінуге қызығушылықты арттырып қана 

қоймай, ақпаратты дұрыс ұғынуға, тез шешім қабылдауға үйретеді. SMART оқыту адамның 

интеллектуалды деңгейінің жоғарылауына белгілі бір деңгейде әсер ететін құрылғылар қызметі. 

Соңғы жылдары жаңа технологиялардың даму жылдамдығының өсуіне байланысты 

өндірушілер кәсіби қызметтерге арналған жаңа құрылғыларды ұсынуда. Білім беру саласында 

оқытудың жаңа технологиялары мен әдістеріне SMART құрылғыларды пайдалану білім 

сапасының жақсаруына, жаңаруына әкеледі. Ескі сабақ беру формасынан жаңа, 

шығармашылдық формаға көшу – қазіргі білім берудің басты міндеттерінің бірі. Сондықтан 

білім алушыларды оқуға ынталандырып, өз беттерімен ізденіп жаңаға талпыну үшін заман 

талабына сай оқытудың ақпараттық технологияларын, SMART жүйелерін қолданып 

отыруымыз қажет [11, 66-бет; 12, 85-бет]. 

Зерттеу нәтижелері. Жалпы техникалық пәндердіоқытуда ақпараттық технологияны 

қолдану, мобильді оқытудың, интерактивті сабақ өткізудің оқытушы үшін тиімділігіне 

тоқталайын. Ақпараттық технологияларды қолдану барысында білім алушылардың өзін-өзі 

бақылауы, дағдыларын пысықтауы, топтық және жеке жұмыстарының жүйелілігі, бір-бірінің 

жұмысын бағалауы, әлеуметтік қызметтерді пайдаланып бірлескен жұмыстар жүргізуі сияқты 

т.б. нәтижелерге қол жеткізілді. Мобильді оқытуда SMART құрылғыларды, яғни телефон, 

планшет, компютерлерді тағы басқа техникалық оқыту құралдарын пайдалану керек. SMART 

құрылғылардың көмегімен оқу процесі жақсарады, сабақты өткізу тиімділігі артады, оқыту 

мүмкіндігін кеңейтеді [13, 14].  

Өзімнің тәжірибемде жоғары математика пәнінен «Құрылыс және құрылыс 

материалдары» мамандығы бойынша СТР-11, ПСМ-11 топтарына мобильді оқытуды жүзеге 

асыра отырып, SMART құрылғыларды пайдаланып сабақтар өткізу барысында білім 

алушылардың басқа топтармен салыстырғанда тақырыптарды жеңіл қабылдап, сабаққа 

қызығушылықтарының артқаны байқалды.  

Интерактивті сабақ өткізуде интерактивті тақталардың орны ерекше, олардың арнайы 

SMART Notebook, Bridgit, SynhronEyes сияқты бағдарламалары болады. Әрқайсысына жеке-

жеке тоқталып өтейін. SMART Notebook мәтінмен және нысандармен жұмыс істеуге, 

ақпаратты сақтауға және жазбаша мәтінді баспаға айналдыруға мүмкіндік береді, қызықты 

сабақтар құруға, көптеген дайын мазмұнды пайдалануға көмектеседі [15, 110-бет; 16].  

Bridgit бағдарламасы әлем бойынша презентацияларды оңай және жылдам өткізуге, 

құжатыңызға кері байланыс алуға мүмкіндік береді. Оқытушы жұмыс үстелінде сөйлейтін 

сөздерін бөліп алып, тыңдармандар үшін презентациядағы барлық жазбаларды экранға 

шығарып қоя алады. 

Ал Synchroneyes бағдарламасының көмегімен оқытушы білім алушылардың не істеп 

отырғанын бақылай алады, олардың барлық жұмыс мониторларын тақтаға шығара алады, 

мониторларын блоктай алады, интерактивті тақтадан оқу материалын, мысалы, тест 

тапсырмасын барлық компьютерлерге жібере алады [17, 18]. 

Білім алушылар интерактивті тақталармен жұмыс істеу арқылы зейіндері жақсарады, оқу 

материалын тез ұғады, нәтижесінде үлгерімдері артады. 

Қорытынды. Қазіргі заманның білім берушісі тек өз пәнін біліп, білгенін үйретіп қана 

қоймай, жаңа ақпараттық технологияларды, жаңа әдістерді жан-жақты меңгерген ақпараттық 

құзырлы маман болу қажет. Сондай-ақ, жаңа технологияның бірі болып саналатын SMART 

технологияның оқыту жүйесіндегі қолданысын дамыту, жаңа оқыту құралы – SMART 

құрылғыларды тиімді пайдаланып, білім алушылардың қызығушылықтарын арттыру. Соңғы 

жалдары заман ағымына сай күнделікті сабақта компьютерлер, ноутбуктар, телефон, планшет, 

интерактивті тақталар қолданылып жақсы нәтижесін беруде.  Б ілім беру жүйесінде 

электрондық байланыс, ақпарат алмасу, интернет желісі, электрондық пошта, желілік сайт, 

онлайн конференция, онлайн сабақтар арқылы іске асырылып жүр.  

Білім және ғылым министрлігі оқытушылардың жаңа технологияларды игеруіне, 

ақпараттық, шығармашылдық ізденуіне, дамуына үлкен мүмкіндік жасап отыр [19, 20, 108-бет]. 

Қорыта келе, білім беруде жаңа ақпараттық оқыту әдістерін қолдану – болашақ 

мамандардың жан-жақты дамуына, дүниетаным қабілеттерінің жоғарылауына, жаңашылдыққа 

ұмтылуына, ізденімпаздығына, өз алдына мақсат қоя білетін жеке тұлғаға айналуына септігін 

тигізеді деп ойлаймын. 

РЕЗЮМЕ 

В статье рассказывается о системе SMART, рассматриваются возможности и 

преимущества новой технологии, а также освещается область применения этой технологии в 

общих технических дисциплинах. Современное общество-информированное. Это проявляется в 

развитии техники общения и информационных средств. Предметы и устройства вокруг нас 

делают нашу жизнь комфортной, безопасной и увлекательной. В настоящее время уровень 

информатизации общества вырос, в частности, стали доступны информация и информационные 

технологии. Доступ к информации повышает уровень коммуникации и ведет к созданию 

глобальной информационной, в том числе образовательной среды. Система обучения SMART 

может быть использована при изучении всех дисциплин. В том числе при преподавании 

общетехнических дисциплин было бы полезно и выгодно предоставлять качественное 

образование, преподавательскую деятельность. Использование SMART технологий в 

преподавании дисциплины стимулирует интерес обучающихся к совершенствованию знаний, 

поиску, использованию различных информационных устройств (гаджетов, смартфонов, 

планшетов и других устройств), формирует интеллектуальную виртуальную среду обучения. 

В статье затрагиваются мысли о том, каких результатов можно достичь при изучении 

общетехнических дисциплин с использованием новых информационных технологий, какие 

возможности дают обучающимся совершенствовать свои знания. 

